
2. Yang Berbahagia Tan Sri-Tan Sri
Datuk Seri-Datuk Seri

Rakan-Rakan Media

Tuan-Tuan dan Puan-Puan



KATA-KATA PEMBUKA

Salam Sejahtera, Salam Produktiviti dan Salam Keluarga

Malaysia,

1. Saya merasa amat bersyukur, dapat kita berkumpul untuk
menyempurnakan  Majlis Perasmian  Persidangan
Kebangsaan Academy In Factory (AiF) 2022 bertemakan
“‘AiF Pemangkin kepada Kelestarian Produktiviti dan

Kemakmuran Bersama’” serta Pelancaran ePC.

2. Tahniah dan syabas saya ucapkan kepada Perbadanan
Produktiviti Malaysia (MPC) di atas usaha dan sumbangan
dalam membina tenaga kerja masa hadapan yang kukuh
melalui program AiF. Saya berharap agar pertumbuhan
produktiviti dapat dipertingkatkan, seterusnya membawa

kepada perkembangan ekonomi yang lebih dinamik.

3. Persidangan yang julung kali dianjurkan ini merupakan
antara bukti keberkesanan program AiF dalam membina
bakat dan tenaga kerja yang mampan dan lestari, selaras

dengan keperluan dan kehendak pasaran dan industri.



FAKTOR PENTING DALAM MEMBANGUNKAN TENAGA
KERJA YANG MAMPAN

Para hadirin yang dihormati,

4. Produktiviti merupakan faktor terpenting dalam menentukan
pertumbuhan jangka panjang negara. Negara yang
berproduktiviti tinggi mampu menyesuaikan diri dengan
cabaran makro-ekonomi dan perubahan yang dibawa oleh
kepesatan teknologi. Untuk itu, Rangka Tindakan
Produktiviti Malaysia atau Malaysia Productivity Blueprint
(MPB) berupaya untuk mempercepatkan pelaksanaan
strateqi, inisiatif dan program peningkatan produktiviti pada
peringkat nasional, sektoral dan enterpris melalui lima teras
strategik yang salah satunya ialah membina tenaga kerja
masa hadapan. Inisiatif AiIF memenuhi keperluan teras
tersebut  dalam menangani kekurangan bakat,
mengurangkan kebergantungan kepada pekerja asing
kurang mahir dan meningkatkan kemahiran dan pendidikan

bakat dalam memacu produktiviti jangka panjang.

5. Di samping itu, pencapaian pendidikan rakyat yang tinggi
juga memainkan peranan penting dalam meningkatkan daya
saing, produktiviti dan pertumbuhan ekonomi negara.
Tenaga kerja yang berkemahiran tinggi akan memastikan

produktiviti, inovasi dan keuntungan syarikat meningkat.



6.

Syarikat seterusnya berupaya untuk berkongsi keuntungan
melalui upah yang lebih tinggi kepada tenaga kerja bagi

kemakmuran dan kesejahteraan rakyat.

Amalan antarabangsa menggunakan petunjuk Purata Tahun
Persekolahan sebagai pengukur kepada pencapaian
pendidikan sesebuah negara. Negara yang mencatat purata
tahun persekolahan yang tinggi cenderung mempunyai
Keluaran Dalam Negara Kasar (KDNK) per kapita dan
produktiviti buruh yang lebih tinggi. Bagi membina tenaga
kerja yang lestari, pencapaian pendidikan negara perlu

ditingkatkan.

Rancangan Malaysia Kedua Belas (RMKe-12) telah
menetapkan halatuju jelas peranan pendidikan dalam
pasaran tenaga kerja. Dua bidang utama yang diberikan
tumpuan adalah penjajaran semula pasaran buruh untuk
pertumbuhan yang terangkum serta mampan dan

membangunkan bakat tersedia masa hadapan yang lestari.

Pencapaian pendidikan seterusnya mempunyai hubung kait
dengan kekurangan tenaga kerja dan ketidakpadanan
pekerjaan dengan kemahiran dan pengetahuan. Ini
merupakan antara cabaran yang dihadapi terutamanya di
sektor pembuatan. la mempengaruhi keupayaan Malaysia

untuk memenuhi permintaan global terutamanya bagi



industri elektrikal dan elektronik, di mana Malaysia

merupakan antara pengeluar utama dunia.

Penekanan hendaklah diberikan dalam pembangunan bakat
tempatan untuk mengurangkan kebergantungan kepada

tenaga buruh asing.

INTERVENSI INOVATIF ACADEMY IN FACTORY OLEH MPC

Para hadirin yang dihormati,

10.

11.

12.

Dalam mendepani cabaran-cabaran ini, MPC banyak
mengadakan sesi libat urus dengan pihak-pihak yang
berkaitan dari sektor awam dan swasta dalam merangka
satu intervensi bagi menangani masalah kekurangan
pekerja dan meningkatkan prestasi pencapaian pendidikan

negara.

Ketidakupayaan negara untuk mencari penyelesaian bagi
masalah ini merupakan satu “opportunity lost” kepada
Malaysia dan pemain industri untuk menjana pendapatan

yang lebih tinggi.

Usaha ini sangat signifikan bagi pembangunan modal insan
yang kompeten dan bertaraf dunia melalui pendekatan yang
dipacu kehendak pasaran berbanding pendekatan sebelum

ini yang berasaskan supply-driven yang perlu diteliti semula.



13. Secara holistiknya, AiF mampu membangunkan tenaga

kerja masa hadapan yang mampan berasaskan permintaan
pasaran dan keperluan industri, merapatkan jurang antara
penawaran dan permintaan tenaga kerja, membangunkan
bakat tempatan, mengurangkan kebergantungan terhadap
pekerja asing dan seterusnya meningkatkan pencapaian

pendidikan negara.

PEKERJA PRODUKTIF DAN BERKUALITI MENYUMBANG
KEPADA PENINGKATAN PRODUKTIVITI DAN KUALITI
ORGANISASI

Para hadirin yang dihormati,

14. Pekerja yang produktif dan berkualiti akan menyumbang

15.

kepada  peningkatan  produktiviti dan  seterusnya
meningkatkan prestasi organisasi. MPC, mengenalpasti dan
mengiktiraf individu yang menjadi ejen peningkatan
produktiviti dalam sesebuah organisasi menerusi inisiatif

Produktiviti Champion.

Produktiviti Champion kini telah menjadi salah satu KPI
Menteri dan sejajar dengan usaha mengiktiraf individu yang
perlu lebih cepat dan cekap, sistem Elektronik Produktiviti
Champion (ePC) telah dibangunkan. Pengiktiran yang

dahulunya dijalankan secara manual, kini dimodenkan



dengan sentuhan digital seiring dengan perubahan semasa
serta menjadi satu cara kerja baharu yang akan
menyumbang kepada penglibatan bersama individu yang
aktif dalam pelaksanaan inisiatif produktiviti dalam sesebuah

organisasi di Malaysia.

16. Pengiktirafan menerusi ePC ini diharap dapat membantu
dalam meningkatkan indikator daya saing seperti
Kepelbagaian Tenaga Kerja, Produktiviti Pekerja, Motivasi

Pekerja dan untuk Menarik dan Mengekalkan Bakat.

SOKONGAN UNTUK PROGRAM AiF DAN KATA-KATA
PENUTUP

Para Hadirin yang saya kasihi,

17. Saya menyokong penuh inisiatif pembangunan bakat
melalui AiF. Saya yakin inisiatif ini berupaya menyumbang
kepada penjajaran semula pasaran buruh untuk
pertumbuhan ekonomi yang lebih terangkum dan mampan,
serta meningkatkan pembangunan bakat tersedia masa

hadapan selari dengan halatuju RMKe-12.



18.

19.

20.

Saya juga menyeru sokongan, kerjasama, dan bantuan
semua pihak di sektor awam dan swasta, individu dan
masyarakat untuk sama-sama menjayakan program AiF.
Usaha ini amat baik sekali terutamanya kerana ia membina

bakat tempatan, anak-anak Keluarga Malaysia.

Untuk makluman tuan-puan, Produktiviti buruh Malaysia
dengan nilai ditambah per pekerja pada suku kedua tahun
iIni meningkat 5.5 peratus kepada RM23,332 per pekerja
berbanding 1.8 peratus pada tahun 2021 dan -5.5 peratus
pada tahun 2020. Ini seiring dengan peningkatan Keluaran
Dalam Negeri Kasar (KDNK) negara pada 8.9 peratus
berbanding 5 peratus pada suku sebelum ini sebagaimana

dilaporkan oleh Bank Negara Malaysia.

Pertumbuhan Produktiviti melalui Peningkatan Bakat yang
berkemahiran tinggi mampu memastikan Malaysia
mencapai kemakmuran, kelestarian dan kesejahteraan

untuk rakyat.

21. Akhir kata, setinggi penghargaan kepada semua pihak yang

berusaha dalam menjayakan program ini. Dengan ini, saya
merasmikan Persidangan Kebangsaan Academy In

Factory 2022 dan seterusnya melancarkan ePC.

Sekian, terima kasih.



